
CHRONOLOGIA


REGUM, CAESARUM ET PONTIFICUM Qui Obeliscorum erectione aeternam sibi apud Posteros tamam peperere, à Sothi filio Manuphti usque ad ALEXANDRUM VII.P.M. extensa.


Etsi huiusmodi Chronologiam quàm fusissimè à Chamo & Misraim, primis post Diluvium Aegypti Dominatoribus usque ad Innocentium X. P. M. in Obelisco Pmaphilio deduxerimus, eam tamen hoc loco in epitomen quandam contractam, & ad ALEXANDRI VII. P. M. tempora extensam, reiterandam duximus.

Sothis Manuphtae filius, conceptam à Patre suo Obeliscorum erectionem magno animo executus, octo, teste Plinio, Heliopoli unà cum filio Ramesse, erexit.

Ramesses filius Sothis Rex Aegypti, post mortem Patris, omnium maximum Obeliscum eorum, qui unquam in Aegypto elaborati fuerant, Thebis erexit, & est ille, quem Costantinus Caesar olim in Circo Maximo, postea Sixtus V.P.M. erutum in Campo Lateranensi reerexit.

Sesostris Rex Aegypti potentissimus duos Obeliscos teste Plinio erexit.

MOMPHENCUR filius Sesostris, corruptè à Plinio dictus Nuncorius, ingentem Obeliscum, at rasum erexit, quem postea Caius Caligula Caesar in Campo Vaticano erexit, & Sixtus V. ibidem reerexit. Vixit Momphencur anno

SIMARRES. fiue SIMENDES, quae vox Aegyptiacè sacrum Hircum notat: complures, teste Plinio, erexit Obeliscos in Aegypto; quinam verò illi fuerint, nè feiremus, temporum vetustas nobis invidit. Vixit MARRES & APHRES Reges Aegypti, nonnullos erexerunt Obeliscos, sed rasos, quos posteà Claudius ante Mausolaeum Augusti erexit. vixerunt hi Reges.

PSAMMIRTAO, quem Plinus Senneraeum appellat, Heliopoli erexit illum ex maioribus unum, 


◅▻

